
1. PRESENTACION E PROPOSITO

Estudar a teoloxia dun autor, cando se quere facer en sintonia verda-
deira, ¢ sempre unha tarefa moi especial, que pide comufién empatica
e fraternidade eclesial. Estudar a teoloxia dun autor amigo e persoal-
mente querido facilita as cousas, por un lado; pero, por outro, faise
tarefa mais delicada e mesmo comprometida. Eu, non son teéloga de
oficio, ainda que si unha boa simpatizante da teoloxia, especialmente
daquela que conecta coa vida, cos problemas reais e cos meus desexos
fondos, que son os desexos de toda a humanidade. Por iso, non me vou
centrar nos aspectos mdis puramente teéricos e especulativos, déixoo
para outros relatores e relatoras que, por sorte, temos entre nés, cuxa
contribucién supord, sen dibida, un importante paso adiante no escla-
recemento critico da teoloxia de Andrés.

Isto explica a modestia da mifia reflexién, que se vai centrar no as-
pecto, digamos, mdis sapiencial ou, se queremos, mdis directamente
espiritual da suda teoloxia. Creo, por outra parte, que isto non é secun-
dario nel, senén moi central e decisivo. E quixera indicar xa de entrada
dous aspectos que van dirixir estas reflexiéns: un mais obxectivo; outro,
madis intimo e persoal.

O primeiro refirese xustamente 4 centralidade do cardcter sapien-
cial da teoloxia de Andrés. E ben conecido o estudo de Hans Urs von
Balthasar onde distingue entre unha “teoloxia sentada” e unha “teo-
loxia axeonllada™'. Refirese el ao feito de que a progresiva acentuacion

' (H. U. von Balthasar, “Teologfa y santidad” en: Ensayos Teoldgicos I Verbum Caro,

do aspecto tedrico e “cientifico” da teoloxia levou ao descoido da sta
relevancia directamente espiritual e pastoral; dirfamos que a despoxou
do seu cardcter “piadoso” e “devocional”. O resultado foi que a pieda-
de, a preocupacion pastoral, a busca da vivencia intima da relixion, a
dimension mistica tiveron que emigrar féra dos tratados considerados
propiamente teoldxicos, refuxidandose nos escritos directamente “espi-
rituais”; no mellor dos casos, en tratados de ascética e mistica; noutros,
nunha ampla literatura devocional, non sempre apta para a vivencia
dunha fe lucidamente critica e actualizada.

En todo caso, o resultado foi un grave divorcio entre teoloxia e espi-
ritualidade, de xeito que a teoloxia tendeu a se facer seca e abstracta:
“teoloxfa sentada” no gabinete ou na cétedra, sen verdadeiro contacto
coa vida; a devocion, pola sta parte, perdeu non poucas veces a nece-
saria fondura tedrica que mostre a coherencia e a fundamentacion da
fe da que se alimenta.

Pois ben, o que me gustarfa sublifar é que a teoloxia de Andrés non
caeu nese divorcio, que pode afirmarse con toda razén que é unha
“teoloxia axeonllada”. Ben sei que hai nela moita erudicién, moitas no-
tas ou referencias que, nalgunhas ocasiéns, mesmo parecen agoniar
coa sta cantidade e co amplo radio do seu horizonte cultural. Pero,
fora acaso dalgins estudos moi especializados, nela aparece sempre a
preocupacion polo concreto, polo enganche na vida, pola busca dunha
coherencia que a faga asimilable no marco da nosa sensibilidade cul-
tural. O mesmo feito de que el mesmo fale dunha dobre serie nos seus
escritos, unha mdis centrada en “repensar” os conceptos e outra mdis
preocupada por “recuperar” a experiencia, mostra ben ds claras esta
preocupacion. Con todo, esta distincién non constitie unha division
estanca senén unha acentuacion ou polarizacion.

Debo aclarar tamén o segundo aspecto a que aludia, o mdis direc-
tamente persoal. Eu tiven a sorte de conecer e tratar a Andrés desde
setembro do 1968, acabado de chegar el a Santiago de facer a tese en
Roma, e a onde eu xa chegara dous anos antes. Era entén directora do

Madrid 1964, 236-269, en p. 267).

Colexio Maior “El Pilar”, que a Comparifa de Maria tifia en Santiago, e
contactara con el para que impartira un Seminario teoléxico as univer-
sitarias. Unha experiencia curta no tempo porque, aos poucos meses,
o Reitor prohibiu estas clases.

Con todo, xa neste primeiro encontro, a stia pegada teoldxica e gale-
ga caloume fondo. Eu estudara matematicas, esa era a mifia formacion
basica e a mifa profesién. Ainda que desde pequena vivia unha re-
lixiosidade fonda e unha vivencia de Deus positiva, estaba sustentada
nunha teoloxia herdada e totalmente cldsica. Podo dicir que eu tamén
vivia un certo “divorcio™ a mifia experiencia espiritual intima non se
correspondia co molde teoléxico no que se expresaba.

Desde entén podo dicir que na mina vida aconteceu algo decisiva-
mente novo. Puiden seguir paso a paso a elaboracién e o avance da sta
teoloxfa. Acompafiei, xunto con outras amigas e amigos, cada un dos
seus libros e, sobre todo, participei e participo nos grupos nos que a foi
xestando, e por veces expondo por vez primeira. Colaborei e colaboro
con el nalgtin dos cursos, dos que algo direi despois. A verdade é que,
sen entrar eu nas complicacions mdis eruditas e especulativas da sta
teoloxfa, fun crecendo nun proceso de didlogo intenso coa teoloxia de
Andrés desde o meu propio ser de muller. Creo que neste proceso
fun asimilando a sta intencién mdis intima e o seu sentido mdis ver-
dadeiro, de xeito que ela foise convertendo no eixo central da mifa
comprension da fe e na estrutura teoloxica desde a que vivo e trato de
articular o meu traballo.

Espero que o que acabo de dicir aclare tamén o estilo persoal e a
marcha que lle quero dar 4 mifa exposicion. Porque o que pretendo
non ¢ tanto, como dixen, entrar en grandes esclarecementos teéricos,
senon en salientar a dimension espiritual e sapiencial. O que intento
¢ algo mdis modesto, pero talvez por iso mdis ilustrativo: ir describindo
aquelas dimensions da teoloxia de Andrés que, asimiladas como con-
viceion intima na compresién da mifia fe e da mifia espiritualidade,
podo verificar persoalmente como especialmente fecundas e ilumina-
doras.

2. TRES DIMENSIONS BASICAS NA TEOLOXIA DE TORRES QUEIRUGA

Desde aqui, descubro a teoloxia de Andrés como un todo envolvente
e sistemadtico onde os diversos temas e conceptos se van concatenando
nunha unidade coherente. Tefio a sensacion de que as numerosas e tan
diversas temadticas que ao longo dos anos vai abordando, responden a
una intencionalidade tnica que, a modo de espiral, vai conectando e
desenvolvendo os conceptos nun todo harménico. E que, ao mesmo
tempo, invitan a unha vivencia espiritual, que se vai facendo cada vez

mais fonda, integral e humanizadora.

Por iso, restltame dificil facer distinciéns sobre os elementos funda-
mentais da sta teoloxia. Con todo, por mor da claridade, quero centrar
brevemente tres dimensiéns basicas moi tratadas nestas xornadas, que,
ao meu entender, na stia intima conexién e mutua potenciacion, cons-
titden o armazén que conecta cunha espiritualidade realista e compro-

metida coa vida.

a) Deus como amor e salvacion

Deus é amor, di a primeira Carta de san Xodn (1Xn 4,8-16). E no An-
tigo Testamento dixera xa o profeta Isafas que, se 0 amor humano, en
definitiva sempre limitado, nos asombra pola sta gratuidade e tenrura,
como non vai facelo o amor infinito de Deus: “Pode unha nai esque-
cerse da sta criatura, deixar de querer ao fillo das stas entrafas? Pois
ainda que ela se esqueza, eu non te esquecerei” (Is 49,15) Mostrar a
Deus como exclusivamente amor e salvacién, ou como, madis radical-
mente, lle gusta dicir a Andrés, “afirmar que Deus non sabe, nin pode,
nin quere facer outra cousa mdis que amar”, estd no centro da stia obra
e da sua intencionalidade teoléxica. A desenvolver esta idea dedica o
seu, tan querido libro, Recuperar a salvacion.

“Se Deus é amor e se Deus ¢ orixe, intuimos que o amor €, entén,
a esencia da realidade, a dltima palabra da comprensién, o defini-
tivo criterio do xuizo. Comprendelo serfa xustamente atanguer o

misterio do universo, atopar a chave do senso, chegar 4 fonte da

vida™?

Nun ton mais inmediatamente vital, o prélogo deste libro fainos par-
ticipes dunha confidencia recollida do seu diario de xuventude. Nela
podemos ver c6mo a inquedanza de mostrar a Deus como amor, unin-
do teoloxia e espiritualidade, estd nos alicerces do seu pensamento,
mesmo antes da stia expresa elaboracion teoléxica:

“Hai xa tempo que me anda a tentar a idea de ir dandolle forma 4
intuicién de Deus como Pai, como puro amor e bondade. Estou
convencido de que ela pode — e quizais deba — reconfigurar toda
a teoloxia: ofrecer unha nova visién, unha nova perspectiva sobre
todos os temas fundamentais.

Quizais fose ademais a mellor maneira de buscar hoxe algo e de
poder dicilo aos demais. Non é o camifio das teorias o que podera
atopar a saida 4 situacién actual. Senén o da experiencia, da viven-
cia: nela é mais doado que todos nos atopemos, e, se aseguramos
algo asf na igrexa, non serfa dificil ir elaborando a configuracion
tedrica™

Miis adiante, (1999) preguntado sobre o nticleo fundamental da sta
teoloxia, responde que a vivencia de Deus como salvador constittie o
principio radical e o criterio definitivo da sda teoloxia.*

b) Deus crea por amor e crea creadores e creadoras

Estamos ante outra dimension moi querida e central para Andrés. A
ela dedica o seu libro Recuperar a creacion, que conecta directamente
co punto anterior. Se ali viamos a categorfa do amor como salvacion,
agora aféndase e confirelle unha fasquia mdis ontoléxica, mdis realista
e mdis concreta; remite a outro trazo fundamental da sta teoloxfa: “A

2 A. Torres Queiruga, Recupera-la salvacién. Por unha interpretacion liberadora da
experiencia cristid, ed. SEPT, Vigo 1977, p. 25.

3 1bid., p. 17.

*“El amor de Dios y la dignidad humana”, en J. Bosch Navarro (ed.), Panorama de la
teologia espaiiola, Estella 1999, p. 557-576, cf. en p. 558.

fe en Deus como camifio da mdis auténtica, intima e plena realizacion
humana”.

Deus como creador, como Aquel que nos crea por amor, é o funda-
mento mais intimo: o noso ser é un don amoroso, recibimonos total-
mente da stia man. Somos puro don seu: “Todas as mifas fontes estdn
en Ti” (Sal 87); “Ti creaches as mifias entrafias, tecichesme no seo da
mifia nai” (Sal 139). Deus crea por amor: o seu ser consiste en amar e
estar amandonos.

A idea de creacién, esa identificacién misteriosa do noso ser con
Deus, posto que todo en nés sae do seu seo; esta presenza xeradora e
fundante, activa e dindmica, na nosa vida, que o autor fundamenta con
tanto rigor e coherencia, resulta misteriosa, imposible de comprender
racionalmente. Pero, como el mesmo di, podemos intuila, e dalgtin
modo gustala, desde a vivencia relixiosa; desde esa experiencia da que
nos falan os misticos e misticas de todos os tempos e da que gran par-
te dos humanos tivemos algtin destello puntual: quen de nés non se
sentiu algunha vez intimamente sobrecollido por unha experiencia de
intima “saudade” ante unha posta de sol, ante a beleza dunha obra de
arte, ante a gratuidade dun xesto de amor, ante unha experiencia de
comufién persoal?

Como o libro nos di, isto é posible porque:

“[Deus] ‘estd’ no dinamismo que empurra o real cara a sda rea-
lizacion, na forza salvadora que incita, potencia e solicita a nosa
vida cara 4 sda plenitude. Cada vez que este dinamismo se realiza
e que esa solicitacion é acollida na liberdade, estase exercendo e
realizando a presenza de Deus™.

A forza creadora do Sefor estd sempre alentando a vida: o camifio
individual, o progreso da historia, o avance da creacién enteira. Por
iso o seu dinamismo creador é tamén un dinamismo humanizador que
busca prolongar a creacién, axuddndonos a sermos cada vez mais ver-

> Torres Queiruga, A. Recupera-la creacién. Por unha relixion humanizadora. SEPT,

Vigo 1996, p. 85.

Encrucillada 170, novembro-decembro 2010




A espiritualidade na teoloxia de Torres Queiruga

dadeiramente humanos. A Deus interésalle a nosa persoa enteira, en
todas as dimensions do corpo e do espirito, do alimento, do traballo
e da cultura. Respectando a nosa liberdade, estda sempre traballando,
como di o Cristo de Xoan (Cf. Xn 5, 17), transmitindo a stia forza ma-
terna creadora para que cada persoa, e toda a persoa, logre, no medio
da inevitable finitude, o seu ser e a sta felicidade mais verdadeiros.

Cando medramos en humanidade, cando nos relacionamos desde
a forza creadora do amor, cando facemos ben o noso traballo, cando
apoiamos o verdadeiro progreso do mundo, estamos acollendo a Deus,
estamos actualizando a sta actividade, prolongando a sda creacion:
facemos a stia vontade.

Pola contra, cando nos pechamos 4 vida, cando non tomamos en se-
rio o proceso de crecemento persoal ou nos relacionamos desde a orde
patriarcal do dominio e do poder, estamos obstaculizando a accién de
Deus no mundo. Estamos obstruindo esa canle amorosa e salvadora
que busca chegar 4 nosa vida, e a través de nés aos demais.

Deus ten a iniciativa, estd sempre activo buscandonos, revelando-
se, entregdndonos o seu ser enteiro, pero precisa a nosa colaboracion:
Deus crea creadores e creadoras. Non nos crea seres autématas xa pro-
gramados, nin funcionarios para realizar traballos en serie, nin meno-
res que necesitan a proteccién dun papd todopoderoso que lles aforre o
esforzo de vivir.®

Deus créanos autocreadores con El: pon a vida nas nosas mans, na nosa
liberdade, déixanos o protagonismo da gran aventura de nos lograrmos
como persoas, de chegarmos a ser nés mesmos, nés mesmas.’

Deus créanos co-creadores con El: necesita a nosa axuda creativa,
tnica e orixinal. En expresion de Pedro Casaldaliga, conta connosco
para humanizar a humanidade, para que aflore o mellor e 0o mais belo
das persoas. Necesita a nosa accién samaritana para curar e devolver
dignidade a tantos feridos e feridas que van quedando tirados polas
cunetas da vida. Necesita a nosa coraxe profética para que o funciona-

° Ibid,. cf. p. 111
7 Ibid,. cf. p. 121

mento estrutural do mundo sexa mdis xusto e equitativo. Cando isto o
verificamos na nosa vida estamos acollendo a Deus.®

Como en tantas ocasions € a poesia quen mellor expresa estas ideas.
Andrés remite a un cofiecido himno do breviario castelan que fala con
vivo simbolismo desta interpenetracion entre a accion divina e a accién
humana:

“Y td te regocijas oh Dios y ti prolongas

en sus pequefias manos tus manos poderosas
y estdis de cuerpo entero los dos asi creando,
los dos asi velando por las cosas™

Esta comprensién, a primeira vista tan evidente, supén unha inver-
sion radical nos nosos habitos espontaneos. Comporta unha verdadeira
conversion. Permitaseme, antes de terminar este punto, unha confi-
dencia persoal. Cando cheguei a intuir este modo de actuar Deus no
mundo, sentin que cambiaba a imaxe que tifia do seu amor e que o meu
modo de orar desde a seguridade da peticién, tan arraigada en min, xa
non me servia. Isto fixo abalar a seguridade baseada nun deus interven-
cionista e falsamente providente, que me protexia e non permitiria que
me pasase ningtin mal. Comprendin que se Deus xa se estaba dando
plenamente e non era posible evitarme o risco de vivir, non tifia sentido
pedir a stia axuda: era El quen solicitaba a mifia colaboracion.

Recordo ainda a sensaciéon de vertixe e a crise que este cambio de
visién supuxo para min. Por un tempo tiven a sensacion de quedarme
soa, feble e indefensa ante a dureza da vida. Pero, pouco a pouco,
féiseme abrindo unha nova vivencia relixiosa: un novo modo de pre-
senza, como {ntima compafifa, infinitamente activa e amorosa. E unha
nova maneira de orar fa emerxendo desde moi dentro de min. Féiseme
regalando a experiencia dunha nova e profunda certeza: pasara o que
pasara, e podia pasar todo, non podia sucederme nada malo: “nada me
podia separar do amor de Deus”.

 Ibid,. cf. p. 134,135
? Ibid,. p. 114

Esta crise e a nova comprensién que se me foi abrindo, supuxeron
un paso decisivo para avanzar cara a unha maior adultez humana e
espiritual. Agora, desde a perspectiva do tempo, preglintome: c6mo
serfan a mifia oracién e a mifa evolucion relixiosa se non fose capaz
de resistir ese certo baleiro e me agarrase, por medo ou por rutina, 4
mifia oracién de sempre? Unha pregunta sen resposta acollida no gran
misterio do amor de Deus pero que, para min, supén unha alerta cara
4 fidelidade no futuro.

O que si podo dicir é que desde esta experiencia, intimamente sos-
tida e madurecida ao longo do tempo, creo que vou comprendendo o
significado auténtico da oracién e da vivencia espiritual que Andrés
vincula ao seu pensamento teol6xico: “vivir como sen Deus, pero desde
Deus e con Deus”.

¢) A Revelacién como maiéutica histérica

Estamos ante outra dimension fundamental, a que posiblemente e
con miis claridade tedrica vincula teoloxia e espiritualidade. O autor
toca extensamente este tema no seu libro: Repensar a revelacion. A
revelacion divina na realizacion humana. Como o seu mesmo titulo
indica, é un tratado na lifia mdis cientifica, que intenta “repensar” a
revelacién dunha maneira coherente cos principios anteriores e acorde
coa cultura actual. Con todo, como se expresa no mesmo titulo, garda
unha intima relacion coa vida: a revelacion s6 acontece de verdade
cando promove a realizacion humana.

Parte dun principio fundamental: “Deus estd revelandose sempre a
todos e todas na méaxima medida posible”. Deus creador e salvador que
“sempre estd a traballar” busca manifestarse sen descanso nin intermi-
si6on. Unha verdade de fondo alcance que, dun modo imaxinativo, el
expresa asf:

“Deus é coma un sol que estivese premendo permanente e amo-
rosamente na conciencia da humanidade, intentando iluminar a
stia opacidade e romper a stia impotencia; moitas veces non se ve,
oculto polas nubes externas ou a incapacidade interna; cando nal-

gtin punto logra que a stia luz e o seu calor rache o veo, prodicese

unha experiencia de revelacion”"?

Na busca dunha xusta comprension para esta realidade entranable,
de oferta e acollida da revelacion, o noso teélogo acode a unha catego-
ria que lle é moi querida: a de maidutica histdrica. ““Maiéutica’ porque,
igual que en Sicrates, a palabra externa é necesaria como ‘parteira’
que axuda a ‘dar 4 luz’ o que estaba dentro. ‘Histérica’ porque se dd
no anuncio dun Deus dindmico sempre presente e sempre abrindo a

novidade da historia”.

Un modo de relacion, unha espiritualidade, acorde con un dos vecto-
res mais vivos da cultura actual, tan celosa da autonomfa do mundo e
da persoa. Deus non necesita romper de forma milagrosa a autonomia
humana para poder anunciarse na inmanencia do mundo. Non se tra-
ta dun deus intervencionista que ‘vén desde fora’ coa sta inspiracion
a unha humanidade separada e distante. Como insistia desde a idea
da creacion por amor, Deus xa estd sempre dentro, sustentando, pro-
movendo e iluminando a vida; e por iso, sen rupturas nin alienacions,
podemos descubrir a Deus na vida, na historia, no noso propio ser con
toda verdade e realismo:

“En definitiva, a revelacién consiste en ‘caer na conta’ do Deus
que por ser orixe fundante, estd xa dentro’, habitando o noso ser e

tratando de manifestarsenos”"!

Para explicalo mdis en concreto, Andrés acode 4 experiencia do Exo-
do (un exemplo que, por certo, lle encantaba a Juan Luis Segundo'?).

12 A. Torres Queiruga, “Revelacion”, en: Id (ed.), 10 palabras clave en religion Verbo
Divino, Estella 1992, 177-224, en p. 207.

" A. Torres Queiruga, Fin del cristianismo premoderno, Sal Terrae, Santander 2000,
p. 43.

127, L. Segundo, El dogma que libera. Fe, revelacion y magisterio dogmadtico, Sal Terrae,
Santander 1989, p. 343-344: “A. Torres Queiruga emplea el término de mayéutica en
un sentido muy semejante, si no idéntico, al que yo apunto con los términos déutero-
aprendizaje o aprender a aprender. Como puede verse aqui, ‘mayéutica’, con su origen
socrético, supone que la nueva informacion que se agrega no es ajena o extrinseca a

Cando Moisés chama a aquel grupo de israelitas a escapar da opresion
inxusta do Faraén, non lles trae a Deus desde féra, senén que llelo
descobre xa presente, en si mesmo e nos seus compafieiros. Percibin-
doo como creador do seu ser e interesado na sta realizacién, Moisés
comprende que na propia rebelién contra a inxustiza, na ansia de libe-
racién é Deus quen o estd empuxando cara a rebelion e a liberdade.
Moisés ¢é o primeiro en “caer na conta”, pero non s6 de algo que lle pa-
saba unicamente a el, senén de que Deus estaba intentando revelarse
a todos. Por iso, cando Moisés lles fala aos seus paisanos do que Deus
lle dixo, non lles anuncia algo estrafo ou externo, fdlalles do que lles
estd pasando a eles mesmos; e por iso poden recofiecelo.!

Outra consecuencia importante en relacién coa espiritualidade é a
de posibilitar un novo modo de achegamento oracional d Biblia, sen
termos que nos resignar a unha aceptacion pasiva, literalista e, sobre
todo, extrinseca. Para isto, é preciso superar un espiritualismo desen-
carnado para ir a ela desde unha actitude orante integral, conectada
coa propia vida e coa realidade na que vivimos. E desde af, interiorizar
a Palabra, verificala no propio corazén e confrontala coa nosa praxe,
deixando que “dea 4 luz” o mellor de nés, aquilo ao que Deus xa nos
estaba chamando.

[sto permite insistir nunha consecuencia fundamental: constatar que
a revelacion non se pode vivir “de memoria”. Soamente podemos crer
de verdade aquilo que verificamos no noso propio ser, é dicir, cando se
fai espiritualidade viva o que nos di a revelacién. En realidade, cabe
afirmar que non pode existir unha verdadeira teoloxia que non sexa
espiritual. E dicir, para poder espertar 4 fe, a teoloxia precisa tocar o
corazén de modo que o revelado se experimente como verdade dentro

lo que se vive, sino que brota de ella como una profundizacién o explicitacién aun no
perclbida, pero ya experimentada. El que se busque no estructuras existenciarias, sino
lo que yo llamo datos trascendentes, equivale al adjetivo “histérica” que, en Torres
Queiruga, determina a ‘mayéutica” Ibid., 344, nota 17).

1310 palabras clave en religion, cf. p. 203.

de nés. Como di o fil6sofo xudeu, Franz Rosenzweig: “A Biblia e o co-

raz6n din o mesmo; por iso (e s6 por iso) a Biblia é revelacion”.*

3. UNHA ESPIRITUALIDADE INTEGRADORA E HUMANIZADORA

No fondo xa estd dito. Como mostra a interrelacion entre esas tres
dimensions bdsicas, esta teoloxia conecta moi intimamente cunha es-
piritualidade integradora e humanizadora. E unha teoloxia “axeonlla-
da”, unha teoloxia que invita a orar e que chama a acoller a Deus na
fidelidade aos dinamismos fondos da realidade. Con todo, a modo de
“repeticion ignaciana” e desde a mifa experiencia, quixera dar forma
madis concreta 4 maneira de vivir que dela se deriva.

Voume valer da linguaxe simbdlica para poder expresar, de modo in-
tuitivo, a conexién que gardan entre si as ideas fundamentais das que
vefio falando. Como ben sabemos, a través do simbolo é como mellor
se poden expresar as ideas que pola stia densidade e transcendencia
rebordan o razoamento.

Evocando a metafora da auga tan utilizada na literatura biblica, a
forza amorosa e creadora de Deus serfa coma esa corrente subterranea
que desde o fondo da terra estd empurrando por sair 4 superficie da
historia. Emerxe en tres fontes ou mananciais, sempre a flufr, onde
noés a podemos acoller e deixarnos conducir por ese impulso creador e
humanizador de Deus que nos habita:

O primeiro é o manancial da propia persoa. No que somos, corpo e
espirito, en todo o que constittie 0 noso ser: necesidades, sentimentos,
emocions, desexos, alegrias e tristuras..., a forza creadora e humani-
zadora de Deus estd sempre chegando, sempre buscdandonos, sempre
chaméndonos, sempre querendo fluir en nés e a, través de nés, cara
aos demais.

O segundo ¢ 0o manancial da realidade, con toda a sia complexidade
e densidade. Deus “poeta do mundo” (Whitehead) estd sempre tra-
ballando en todas as dimensiéns da vida: nas relaciéns humanas, no

'* Citado polo autor en 10 palabras clave en religion, p. 204.

traballo profesional, na cultura actual, na situacién socio-politica, na
natureza, na realidade césmica, no compromiso por un mundo mdis
humanizado e, dun xeito especial, nas persoas e colectivos mdis pobres
e marxinais... sempre buscdandonos.

O terceiro é o manancial da Palabra que nos chega da tradicién bi-

blica, nos profetas e dun xeito definitivo a través da persoa de Xests
p p
de Nazaré. Esta Palabra, “amasada” coa vida, vén a nés a modo de
b M

parteira, axuddndonos a “caer na conta” do que Deus xa estd tratando
de nos revelar en cada situacién concreta, e axuddndonos a “dar 4 luz”
unha resposta comprometida.

Tres mananciais intimamente relacionados entre si, unidos pola mes-
ma corrente, polo rio que continuamente flde neles: o amor creador e
humanizador de Deus. Un amor que precisa a nosa acollida e a nosa
colaboracién: Deus crea creadores e creadoras. Para que ese fluir da
auga poida sair 4 luz e se faga real na historia, precisamos colaborar con
El, pasar a vida polo “corazén”, entendido este termo no sentido biblico
de totalidade da persoa. Ou, en alusion ao cofiecido libro de Gustavo
Gutiérrez, gistame dicir: vivir desde o propio pozo.

A Palabra

I

\ propio /

pozo

A persoa A realidade

Amor creador humanizador

A preciosa e suxestiva pintura de Eleanor Correa Llanes, icm., pode
suxerir esta idea. Un simbolo que fala dunha interioridade que pene-
tra ata perderse na fondura do misterio e que, ao mesmo tempo, estd
aberta e acolledora 4 multiplicidade de tonalidades da realidade que
nos chegan da vida, do misterio da vida.

O conxunto destes elementos organizados circularmente, pretende
suxerir unha maneira de vivir integral, “desde dentro”, na fidelidade d
vida: deixdndonos encontrar polo Deus da Vida que nos chama a unha
tripla e tnica fidelidade:

Vivir en autenticidade e liberdade, facendo verdade no noso ser; vivir
dun xeito contemplativo “educando os ollos” para poder ver a verdade
das cousas; vivir desde o silenciamento interior, para podermos aco-
ller a Palabra coma verdade en nds.

En definitiva vivir desde a fidelidade ao Deus da Vida: “como sen
Deus, pero desde Deus e con Deus™. Un modo de vivir que sempre ¢ xa
resposta 4 sta solicitude amorosa'®

4. UNHA APLICACION CONCRETA: 0 ACOMPANAMENTO ESPIRITUAL

Todo o dito encontra unha aplicacién concreta no acompanamen-
to espiritual. Desde o ano 1994, un grupo de relixiosas de diferentes
congregacions puxemos en marcha un Seminario de Acompafiamento,
en Salamanca. Buscabamos ofrecer unha formacién que nos axudase
a crecer como mulleres na arte do acompanamento integral-espiritual,
na vida cotid.

Ao longo destes anos son unhas trescentas persoas, relixiosas e lai-
cas, as que pasaron polos cursos de dous anos que ofrece o Seminario.
Para as que formamos o equipo coordinador, neste momento seis re-
lixiosas e unha laica, estd a ser unha verdadeira experiencia de busca
conxunta, dindmica e creativa.

Nesta busca fomos atopando na teoloxia de Torres Queiruga a base
teoloxica que fundamenta e dé verdadeiro sentido a esta comprension
do acompanamento na vida cotid. Como di Lola Arrieta, companeira
de equipo e especialista na materia:

“O acompafiamento na vida cotid enténdoo coma unha relacién de
axuda total e espiritual na que se propicia que a persoa creza e madure
en consistencia, responsabilidade e liberdade, para descubrir na stia
vida o querer de Deus e concretalo nun compromiso orientado 4 entre-

ga da vida e 4 construcién do Reino™”

15 Asf lle gusta expresalo a Andrés: cf. Recupera-la creacion, p.144.

1 Ibid,. cf. p. 147

7 L. Arrieta, Acoger LA VIDA, acompafiando la vida. El acompafiamiento en la vida
cotidiana, Frontera, Vitoria/Gasteiz, 1999, p. 39.

A comprension do Deus que nos crea por amor, interesado unica-
mente polo noso ben global, marca o sentido desde o que entender e
vivir o acompafiamento integral como acompafiamento espiritual. Un
Deus que estd sempre a traballar na persoa, interesado por todas as
dimensiéns da sta vida, que unicamente lle interesa o seu ben e a sta
plenitude, sitta o acompanamento como un encontro de mediacion
onde Deus aparece como o verdadeiro acompanante.

A través dunha metodoloxia propia, o encontro de acompanamento
vai compaxinando a escoita activa cun modo de intervencién de cardcter
maiéutico. Busca que a propia persoa acompafiada se vaia facendo
cargo de si mesma: mdis consciente, mais responsable, mdis libre para
superar aqueles bloqueos e dificultades que a impiden escoitar a vida,
ao Deus da Vida.

O acompanamento busca, pois, axudar a que a persoa sexa ela mes-
ma, de xeito que, superando os obstaculos que llo impiden, poida “caer
na conta” do que Deus xa lle estd a falar no seu interior e a través da
realidade. Tratase, polo tanto, dun encontro de mediacién que busca
propiciar que a persoa acompafada poida “dar 4 luz” o seu ser mdis
verdadeiro, ese que a forza creadora e humanizadora de Deus xa estd
buscando e traballando nela.

5. 0S EXERCICIOS DE SAN IGNACIO E A TEOLOXiA DE TORRES
QUEIRUGA

Con todo, é na experiencia de Exercicios onde mdis claramente ato-
po a relacion da Teoloxia de Andrés coa espiritualidade; neste caso, coa
espiritualidade ignaciana.

Ao longo da mina vida tiven unha intensa relacion cos exercicios de
San Ignacio. Como todas as persoas da mifia xeracion, formadas en
colexios relixiosos, esta relacion vén xa desde ben pequena. Aos dezaoi-
to anos entrei na Compariia de Maria, unha congregacion ignaciana.
Desde entén os exercicios pasaron a ser o centro da espiritualidade e

da formacion que fun recibindo.

Foi moito mdis adiante cando me atrevin a pensar pola mifa conta e
a sentirme suxeito activo dos Exercicios. Despois dun tempo longo e
intenso centrado, como provincial, en labores de coordinacién e ani-
macién da mifia congregacion, no ano 1995 empeza para min unha
nova etapa. Entre as distintas actividades, proxectos, experiencias que
se me foron abrindo, tiven ocasién de orientar e compartir a experien-
cia de exercicios con diferentes grupos.

As circunstancias féronme abrindo moitas e diversas posibilidades
neste sentido. Ao longo dos ultimos quince anos tiven contacto con
moi diversos grupos: segrares, relixiosos e sobre todo relixiosas de di-
ferentes congregacions, de diversas idades e paises. Foi un verdadeiro
proceso de busca e de elaboracién contrastado por sensibilidades, vi-
vencias e suxestions de xente moi numerosa e moi diferente.

Pouco a pouco, fun descubrindo unha nova sintese vital dos exerci-
cios e féiseme confirmando a intima relacién entre a pedagoxia propia-
mente ignaciana e a teoloxia de Andrés. Desde aqui quero sinalar ddas
conclusions ds que fun chegando:

- A pedagoxia espiritual e humana dos exercicios leva dentro unha
enorme sabedorfa en canto dinamizadora dunha espiritualidade
integradora e transformadora. Pero esta experiencia de Ignacio
chegounos, como non podia ser doutra maneira, en concepcions
teoldxicas, antropoldxicas e culturais moi propias do seu tempo
que, para a sensibilidade de hoxe, poden escurecer a verdadeira
vivencia.

- A mifa experiencia ensinoume que a teoloxia de Torres Queiru-
ga, coa espiritualidade que dela se deriva, garda unha fonda sinto-
nia coa proposta ignaciana, proporciondndolle unha base teoloxica
actualizada, que permite expresar en categorias de hoxe ese gran
caudal de sabedoria que encerran os exercicios. (Por certo, gusta-
riame que esta afirmacion servise de invitaciéon para que, dentro
da extensa investigacion dos exercicios, alguén, con mais conece-
mento histérico e maior bagaxe teoldxica, se animase a afondar e
contrastar isto que digo).

Non me resulta posible desenvolver en tan curto espazo de tempo
esta conviccién persoal, pero, si, quero insinuala moi brevemente. A
tan cofiecida formulacion do “principio e fundamento” que se recolle
no libro de exercicios empeza as:

“El hombre es criado para alabar, hacer reverencia y servir a Dios
Nuestro Sefor y mediante esto salvar su dnima; y las otras cosas
sobre la haz de la tierra son criadas para el hombre y para que le

ayuden en la prosecucion del fin para que es criado™®

Desde unha nova comprension, este “principio e fundamento”, que
atravesa todo o proceso dos exercicios, encontra no nicleo fundamen-
tal da teoloxia de Andrés —Deus que nos crea tnica e exclusivamente
por amor— unha formulacién que vai de “dentro a féra”, non de “arriba
a abaixo”, mdis acorde coa sensibilidade de hoxe. Ao meu entender,
esta formulacién non sé encaixa co verdadeiro sentido dos exercicios,
sen6n que proporciona unha forte harmonia e coherencia tanto ds dis-
tintas experiencias como ao proceso no seu conxunto.

Desde o Deus que crea por amor atopa un lugar axeitado a experien-
cia do pecado como lugar de salvacion, pois asi aparece como algo que
¢ malo non porque lle fai mal a Deus senén porque nos fai mal a nés; a
experiencia do Reino e da Encarnacidn fan ver a Xests acollendo limpa
e plenamente, ata se identificar con ela, a forza creadora e humani-
zadora de Deus e invitindonos a ser cocreadores con el e coma el; a
sta chamada ao seguimento revélase como palabra maiéutica que nos
convoca e capacita para “darmos 4 luz” o mellor do noso ser en canto
habitado e vivificado polo Espirito de Deus. E mesmo meditacions tan
tipicamente ignacianas como as Bandeiras e os Binarios e a conside-
racion dos Tres Grados de Humildade atopan facilmente, desde esta
mesma perspectiva, o seu propio lugar. A vivencia do Misterio Pascual
confirma, unifica e abre 4 transcendencia o proceso vivido.

A contemplacion para acadar amor, situada ao final da experiencia,
recolle o froito dos exercicios, devolvéndonos 4 vida cotid desde unha

'8 Ejercicios Espirituales de San Ignacio de Loyola, [23]

actitude contemplativa: “buscar e achar a Deus en todas as cousas”.
Este final, establece unha ponte e garda unha estreita continuidade co
principio e fundamento asi entendido. Non por casualidade, Andrés,
explicitando noutro contexto o intimo movemento da stda teoloxia re-
mite 4s marabillosas palabras de San Ignacio no libro de exercicios.

Recolloas aqui literalmente, respectando o seu casteldn antigo:

“Mirar cémo Dios habita en las criaturas, en los elementos dan-
do ser, en las plantas vejetando, en los animales sensando, en los
hombres dando a entender; y asi en min ddndome ser, animando,
sensando y haciéndome entender; asimismo haciendo templo de
mi seyendo criado a la similitud y imagen de su divina majestad...
considerar como Dios trabaja y labora por mf en todas cosas cria-
das sobre la haz de la tierra™”

Ao meu entender, desde a inversién que induce a idea do Deus que
crea por amor, chamando a partir de dentro a fora e non de arriba a
baixo, l6grase no conxunto dos exercicios unha fonda coherencia en
dudas dimensions fundamentais:

- Ser unha experiencia de gratuidade. Deus ten a iniciativa, estd xa
sempre dentro de nés e sempre solicitdindonos. Non se trata polo
tanto de convencérmolo a El coa nosa peticién ou de conmovér-
molo co noso esforzo e o noso sacrificio para que vefia a nés e nos
conceda a stia graza e o seu perdén. E Deus quen busca incan-
sable comunicarnos o seu amor, espertar o noso convencemento,
animar a nosa colaboracion.

- Ser una experiencia integral-transformadora. A perspectiva dun
Deus que busca o ben total da humanidade, que lle interesa e
traballa incesantemente no noso crecemento en todas as dimen-
siéns de corpo e espirito, do individuo e da sociedade, potencia a
experiencia espiritual integradora e transformadora que estd na
base dos exercicios.

Neste sentido, quixera facer unha aclaracion sobre o que a primeira
vista pode parecer unha dificultade. E ben sabida a insistencia na ora-
cion de peticion ao longo de todo o proceso dos Exercicios. Tradicional-
mente faise tanta forza neste aspecto, que pode parecer incompatible
prescindir da oracion de peticion e ser fiel 4 intuicién e a intencién de
san Ignacio; e mesmo recofiezo que hai especialistas na materia que
pensan asi.

Con todo, desde unha actitude humilde e respectuosa, quero expre-
sar a mifia firme conviccion, contrastada por unha xa longa experien-
cia, de que, lonxe de contradicir o que buscaba Ignacio de Loyola, esta
interpretacion confirmaa e axuda a actualizala. Porque asf é posible lo-
grar, dun xeito mdis acorde coa absoluta e amorosa iniciativa de Deus,
a mesma e idéntica transformacion afectiva que se busca desde a in-
sistente peticién. Repito desde a mifia experiencia, creo que a linguaxe
relixiosa ten outros moitos recursos, verbais e simbdlicos, para lograr
esta mesma finalidade: expresar o sentimento da propia necesidade e
espertar o desexo de Deus, algo fundamental na experiencia de exerci-
cios, sen por iso recorrer a unhas expresions que na sta obxectividade
—non na intencién— parecen lesionar a total iniciativa de Deus, pois
inverten radicalmente a situacion: Deus que chama e salva; nds cha-
mados a acoller e a deixarnos salvar.

6. A EXPERIENCIA DA ESCOLA DE ESPIRITUALIDADE

Xa para terminar, quero falar moi brevemente da Escola de Espiri-
tualidade, na que, xunto con algins e algunhas das aqui presentes,
tefio a sorte de participar. Tratase dunha experiencia que naceu en
Sobrado dos Monxes, no ano 1994, levada actualmente por un equipo
de dez persoas, na que Andrés centra a perspectiva teoloxica.

Caberfa definir a Escola coma un verdadeiro obradoiro onde esta
teoloxia —prescindindo de sutilezas especializadas— se vai transmitin-
do, acollendo e facendo espiritualidade viva a través dunha experiencia
de busca e didlogo, na que se funden teoloxia e espiritualidade, moi en
contacto coas preocupacions da vida ordinaria e remitindo a cada per-
soa ao seu propio ambiente. Non pretende ser un grupo pechado en si,

senoén irse convertendo en sementeira que axude as diversas iniciativas
presentes na sociedade e na nosa igrexa.

Ao longo dos anos foron pasando xa por esta experiencia varios cen-
tos de persoas de diferentes lugares de Galicia, xente normal de toda
idade e condicion; o curso pasado a matricula contou con douscentos
dez participantes. Para indicar por onde vai o seu espirito, recollo o
testemunio dunha destas persoas, que leva varios anos participando
na Escola. Mandouma como resposta 4 mifia pregunta: que supén na
tda vida a teoloxia de Andrés? Entre outras cousas, expresoume esta
experiencia entrafiable que transcribo literalmente e coa que quero
terminar a mifia comunicacion:

“Ante todo sup6n atoparme cun Deus que é¢ Amor. Un Deus tenro
que se estd a revelar permanentemente a quen cae na conta da
‘realidade’... ‘A enteira realidade constittie (cito de memoria) un
acto voluntario de Deus, que a través dela se manifesta e revela’.
Cando eu lin estas palabras na obra de Andrés, estremecéronseme
a entrafas e chorei... Chorei de ledicia, na intimidade do meu
cuarto, porque a iso mesmo chegara eu polos meus propios me-
dios, os que Deus xa me dera... Dicia para min. A ‘realidade’ ¢ o
regalo permanente que Deus me estd dando, jsempre! en cada
‘agora’...”

Maria Pilar Wirtz Moleztin

